
Հայաստանի Հանրապետության կառավարության որոշման ընդունման
Անհրաժեշտություն - Երևան քաղաքի Թումանյան փողոցի 25 հասցեի և դրան  հարակից տարածքի նկատմամբ բացառիկ` գերակա հանրային շահ ճանաչելու համար անհրաժեշտ է <<Ռենշին>> ՍՊ ընկերության հետ կնքել սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր, քանի որ համաձայն <<Հասարակության և պետության կարիքների համար սեփականության օտարման մասին>> ՀՀ օրենքի /այսուհետ` Օրենք/ 7-րդ հոդվածի 3-րդ կետի, եթե հասարակության և պետության կարիքների համար օտարվող սեփականության ձեռքբերողը պետությունը չէ, ապա բացառիկ` գերակա հանրային շահ ճանաչելու մաuին կառավարության որոշմանը կցվում է համապատաuխան ոլորտի պետական կառավարման մարմնի և ձեռքբերողի միջև կնքված պայմանագիրը, որով uահմանվում են uեփականության oտարման գործընթացի ընթացքում պետության և ձեռքբերողի իրավունքները, պարտականություններն ու պատաuխանատվությունը: Եթե ձեռքբերողը Երևանի համայնքը չէ, և եթե oտարվող գույքը գտնվում է Երևան քաղաքի վարչական տարածքում, ապա Հայաuտանի Հանրապետության կառավարությունն իրավունք ունի uույն մաuով նախատեuված պետության անունից պայմանագիրը կնքելու լիազորությունը` որպեu պատվիրակված լիազորություն, վերապահելու Երևանի քաղաքապետին: Այդ պայմանագիրն ուժի մեջ է մտնում բացառիկ` գերակա հանրային շահ ճանաչելու մաuին կառավարության որոշումն ուժի մեջ մտնելու պահից:

Ընթացիկ իրավիճակը և խնդիրները - Հիմք ընդունելով Երևանի գլխավոր հատակագծի և Կենտրոն վարչական վրջանի գոտևորման նախագծի դրույթները և հաշվի առնելով, որ արդեն իսկ իր ամբողջական տեսքն է ստացել Երևանի Թումանյան փողոցը, Աբովյան փողոցից մինչև Մաշտոցի պողոտա, այդ թվում Հյուսիսային պողոտայի հատվածում, ակնհայտ է դառնում Թումանյան փողոցի հ.25 հասցեի շենքն ունի վերակառուցման անհրաժեշտություն, քանի որ այն մասշտաբայնությամբ համահունչ չէ տվյալ հատվածի ճարտարապետական միջավայրին: Ծրագրի իրականացմամբ նախատեսվում է Թումանյան և Եզ.Կողբացի փողոցների հատման մասում կառուցել միջին հարկայնությամբ 80 համարով բարձրակարգ հյուրանոցային համալիր: 

Նշված կառույցով հնարավոր կլինի ճարտարապետական համահունչ լուծումներով ամբողջականացնել տվյալ գոտու կառուցապատումը: Հյուրանոցային համալիրի կառուցումը կնպաստի մայրաքաղաքում հյուրանոցային տնտեսության ավելացմանն ու  զբոսաշրջության զարգացմանը:

Հայաստանի Հանրապետության կառավարության 2012 թվականի հունիսի 28-ի հ. 809-Ա որոշմամբ Հայաստանի Հանրապետության կառավարությանն առընթեր Հայաստանի Հանրապետության ոստիկանության ենթակայության` Երևան քաղաքի Թումանյան 25-11/1 հասցեում գտնվող շենքից 361 քմ տարածքը Երևան քաղաքի Կենտրոն վարչական շրջանի <<Չարենց>> N 2 շրջանային ջերմային հանգույցի հարևանությամբ գտնվող` Հայաստանի Հանրապետության կառավարությանն առընթեր Հայաստանի Հանրապետության ոստիկանության Երևան քաղաքի վարչության կենտրոնական բաժնի համար կառուցված անավարտ շենքի շինմոնտաժային աշխատանքների իրականացման համար, որպես վճարման միջոց սեփականության իրավունքով փոխանցվել է <<Ռենշին>> ՍՊ ընկերությանը:   

Կարգավորման նպատակը և բնույթը - հաշվի առնելով վերը նշված քաղաքաշինական ծրագրերի իրականացման անհրաժեշտությունը և այն հանգամանքը, որ ՀՀ կառավարության 2012 թվականի հունիսի 28-ի հ. 809-Ա որոշմամբ <<Ռենշին>> ՍՊ ընկերությունը հանդիսանում է Թումանյան 25 շենք 11/1  հասցեում գտնվող ոչ բնակելի տարածքի սեփականատեր և արդեն իսկ կատարել է խոշոր ներդրում, ինչպես նաև հաշվի առնելով <<Ռենշին>> ՍՊ ընկերության առաջարկը Երևանի քաղաքապետին` տարածքում քաղաքաշինական ծրագիրը համալիր իրանացնելու վերաբերյալ, առաջարկվում է լիազորել Երևանի քաղաքապետին <<Ռենշին>> ՍՊ ընկերության հետ կնքել պայմանագիր: 

Ակնկալվող արդյունք – պայմանագրի կնքումից հետո հնարավոր կլինի նշված տարածքի նկատմամբ ճանաչել բացառիկ` գերակա հանրային շահ և իրականացնել քաղաքաշինական ծրագիրը: 


